
故事大綱  Synopsis : 

自小喜愛畫畫的詠彤是一位失明人士，她希望參加香港公開繪畫比賽，一嚐畫家的心願。但家人

認為她不切實際，更勸喻她接受現實，放棄夢想。詠彤能否排除萬難堅持下去？送給大家《畫出

真我》。 

第一場  課室 

  

MC : 各位評審你好，歡迎蒞臨崇真英文小學。 

 我想問吓大家，你認為一個失明人嘅世界會係點？ 

 如果失明人想畫畫，又有冇可能呢？ 

 送比大家…..《畫出真我》！       

(眾同學在談天)   

(Josh 拿着一本汽車雜誌，與其他三位同學談天說地) 

Josh： 喂！知唔知而家邊款跑車最受歡迎？ (興奮地向東東揮舞雜誌) 

東東： 咁一定係 Tesla 嘅 Model 3 ! (眼閃着光輝) 

Josh： 係就係 Tesla，但 Model 3 落後喇，而家個個都講緊 Model X Plaid，呢款車由靜止到

100 公里只需 2.1 秒…… 

顏博士： 你果然係一個忠實粉絲 

Josh： 洗乜講，我有晒計劃，18 歲要考到車牌，25 歲擁有第一部 Tesla,  40 歲前要做到

Tesla 香港區嘅代理人…… 

核能人： 呀…..有無人想食提子糖？ (顏博士、東東借機走開) 

Josh： 喂，我未講完！（走到核能人） 

Helen： 狄狄尼開咗新園區，幾時陪我去呀？   

Fanny： 唔得呀，最近我好忙。 

Helen： 又係朗誦比賽？ 

Jessie： 冇辦法啦，我哋 Fanny 姐係朗誦界嘅冠軍人馬，當然係忙啲。 

Fanny： 唔好笑我啦！ 

Helen； 咁，你揀咗誦材未呀？ 

Fanny： （突然變得積極）我覺得冰心都唔錯，佢有首詩，叫做..... 

男生們： 好 - 無 - 聊 -！(男生刻意取笑女生) (女生們顯得掃興) 

Helen： 又幾無聊呀？(質問道) 

Josh： 喺個台上自言自語，無聊到震啦！ 

Helen： 好過你，成日講跑車, 簡直成個「Tesla 大叔」！ 

(大家大笑) 

眾人： 大叔，哈哈。 

Ms. Lee： 大家做咩啊！(以一副“老師口音” 叫道) 

(Ms. Lee、媽媽、詠彤）入鏡課室 

學生： Ms. Lee 早晨。(低頭打招呼) 

Ms. Lee： 各位，等我介紹一位新同學比大家認識。 (詠彤顯得害羞) 

東東： 喂，佢喺盲㗎！(跟身邊同學細語) 

顏博士： 盲嘅正確統稱係「視障」！（有人示意叫他安靜） 

視障可以分好多種，包括有全失明及弱視兩種…….(理直氣壯地說) 

Josh： 夠啦！（感尷尬） 

Ms. Lee： 冇錯，詠彤係一位「視障人士」，而身邊呢位係佢媽媽。 

媽媽： 以後詠彤就需要大家嘅照顧啦！  

詠彤 : 提子糖？ 

媽媽： 咩事呀，詠彤？ 

詠彤： 媽媽 (上前) 有人係度食緊糖！ 

(核能人及幾位同學記起嘴裏有糖，立即用手遮掩) 

Ms. Lee： 邊個喺度食糖？ 

詠彤： 係佢 （指向核能人）老師眼神望向核能人，顯得不滿） 

Ms. Lee： 核能人！(不滿地） 

Fanny： 你好厲害呀。（驚訝） 

詠彤： 雖然我睇唔到，但嗅覺靈敏。 

Fanny： ….你好，我係 Fanny。 

詠彤： 好高興認識你呀！ 

  

  

  

  

  

  

  

  

  

  

  

  



 
Hong Kong School Drama Festival 2023/24 

2023/24 香港學校戲劇節 

 

IMPORTANT NOTE 重要告示: 

This script is only for reference purpose. Rights for performance or adaptation is protected by copyright 

and their permission must be sought from the author. 

以下劇本只作參考用途，如欲採用或改編，須先取得作者同意。 

 

 

第二場：出走 

  

(詠彤在校園花甫) 

(詠彤察覺有蝴蝶停留在她身上，卻想觸摸) 

(驚動蝴蝶飛走，詠彤上前不慎倒下) 

(剛考 Fanny 路過) 

  

Fanny： 你無嘢哎嘛？（上前扶起詠彤） 

詠彤： 無事。（似找著甚麼） 

Fanny： 比你嚇死啦！ 

詠彤： 蝴蝶呢？ 

Fanny： 吓？你講咩呀？ 

詠彤： 講我知，蝴蝶係咩顏色？ 

Fanny： （想了一想）唔同品種有唔同顏色，當然…所有蝴蝶都係色彩繽紛！ 

詠彤： 係未咁？（拿出畫作） 

Fanny： 就係咁……但係幅畫好靚，邊個畫㗎？ 

詠彤： 我畫㗎 

Fanny： 你畫？唔好講笑啦！ 

詠彤： 係我畫㗎？（認真地） 

Fanny： 你講真？……唔好意思，照常理真係好難理解。 

詠彤： 冇所謂，我明嘅…… 

 雖然我睇唔到，但上天對我好好，比我有靈敏觸覺... 

 Fanny, 你睇唔睇到？呢個係我心中嘅蝴蝶世界…… 

Fanny： 我睇到，好靚呀！ 

詠彤： 你都嚟試吓。 

(Fanny 上前嘗試伸手) 

(詠彤突然緊握 Fanny 手，大家) 

Fanny： 做咩？ 

詠彤： 講我知，邊度可以搵到蝴蝶？  

Fanny： 我諗….學校後山可能會有 

詠彤： 帶我去搵！！ 

Fanny： 但係我哋而家返緊學 

詠彤： 求吓你啦！(拉起 Fanny) 

Fanny： 吓………（Fanny 不知所措） 

  

  

  

  

  

  

  

 




